
ᓇᐃᓈᖅᓯᒪᓪᓗᒍ ᐅᓂᒃᑳᓕᐊᖅ 

CAM-F ᖑᓚᐅᖅᑐᖅ ᓈᓚᒡᕕᒃ ᓄᕗᐊᕐᔪᒃᔪᐊᕌᓗᖕᒦᑦᑐᖅ, ᐊᑯᓐᓂᖓᓂ ᓴᓂᕋᔭᐅᑉ ᐃᑭᕋᓴᖓᑕ ᐊᒻᒪᓗ 
ᑲᒥᑎ ᐸᐃ ᓄᓇᕗᒻᒥ (68°33' ᐅᐊᖕᓇᖅ, 83°19' ᐱᓇᖕᓇᖅ). ᑖᓐᓇ ᒐᕙᒪᑐᖃᒃᑯᑦ 
ᓄᓇᖁᑎᒋᔭᖓᓃᑉᐳᖅ, ᓴᓂᕋᐅᑉ ᐅᐊᓕᓈᓃᖦᖢᓂ ᐅᖓᓯᖕᓂᖃᖅᐳᓂ 85 ᑭᓚᒦᑕᓂᒃ ᐊᒻᒪ ᐃᒡᓗᓕᐅᑉ 
ᐅᖃᓕᓂᖅᖠᐊᓃᒃᑭᓪᓗᓂ ᓂᒋᖅᐸᓯᖕᓂᖅᓴᐅᓪᓗᓂ ᐅᖓᓯᖕᓂᖃᖅᖢᓂ 100 ᑭᓚᒦᑕᓂᒃ.  CAM-F 
ᖑᓚᐅᖅᑐᖅ ᓴᓇᔭᐅᓚᐅᖅᓯᒪᕗᖅ 1957ᒥ ᐊᒻᒪ ᕿᒪᕕᒃᑕᐅᓪᓗᓂ 1963ᒥ. ᓴᓗᒻᒪᖅᓴᖅᑕᐅᓚᐅᖅᐳᖅ 
ᐊᕐᕌᒍᑦ 2005 ᐊᒻᒪ 2008 ᐊᑯᓐᓂᖏᓐᓂ ᑕᐃᔅᓱᒪᓂᐅᑎᓪᓗᒍᓗ ᓴᓇᔭᐅᔪᖃᓚᐅᖅᖢᓂ 
ᓱᕈᕐᓇᖅᑐᖃᙱᑦᑐᒥᒃ ᐊᒃᑕᕐᕕᖕᒥᒃ ᐊᒻᒪ ᐊᓂᐊᕆᕝᕕᐅᓇᔭᙱᑦᑐᒥᒃ ᑐᐊᐸᖕᒧᑦ ᓱᕈᖅᓯᒪᔪᒧᑦ 
ᑐᖅᑯᐃᕝᕕᖕᒥᒃ, 9,000 ᐅᖓᑖᓃᑦᑐᑦ ᖃᑦᑕᐅᔭᑦ ᓴᓗᒻᒪᖅᓴᖅᑕᐅᓪᓗᑎᒃ ᐲᔭᖅᑕᐅᓪᓗᑎᒡᓗ, 
ᐊᒃᑕᑯᑕᖕᓂᖅᑕᖃᖅᖢᓂ, ᑐᐊᐸᒃ ᐃᔅᓴᒃᓯᒪᔪᖅ ᐲᔭᖅᑕᐅᓪᓗᓂ, ᓱᕈᕐᓇᖅᑐᓖᑦ ᐊᒃᑕᑯᐃᑦ ᐲᔭᖅᑕᐅᓪᓗᑎᒃ, 
ᐃᒡᓗᕕᓃᓪᓗ ᐲᔭᖅᑕᐅᓪᓗᑎᒃ. 
 
ᓱᕈᕐᓇᖅᑐᖃᙱᑦᑐᖅ ᐊᒃᑕᕐᕕᒃ ᓴᓇᔭᐅᓚᐅᖅᐳᖅ 2007ᒥ ᓱᕈᕐᓇᖅᑐᖃᙱᑦᑐᐃᓐᓇᕐᓗ 
ᐊᒃᑕᕐᕕᒃᓴᓕᐊᖑᓚᐅᖅᖢᓂ. ᓄᓇᐅᑉ ᐃᓚᒋᔭᖓᓄᑦ ᓴᓇᔭᐅᓚᐅᖅᐳᖅ ᑯᕕᖅᑕᔾᔭᒃᑯᓯᖅᑕᐅᓪᓗᓂ ᑎᓴᒪᓄᑦ 
ᐊᕙᑖᓄᑦ. ᐊᓂᐊᕆᕝᕕᐅᓇᔭᙱᑦᑐᖅ ᑐᐊᐸᖕᒧᑦ ᐃᔅᓴᒃᓯᒪᔪᒧᑦ ᑐᖅᑯᐃᕝᕕᒃ ᓴᓇᔭᐅᓚᐅᖅᐳᖅ 2007ᒥ 
ᑐᕌᖓᓂᖃᖅᖢᓂ ᑐᖅᑯᐃᕝᕕᐅᓯᒪᔭᕆᐊᒃᓴᖅ ᑐᐊᐸᖕᒥᒃ ᓱᕈᕐᓇᖅᑐᖃᙱᒃᑲᓗᐊᖅᖢᓂ ᐃᓴᒃᓯᒪᔪᒥᒃ. 
ᐃᓗᐱᕈᓯᖅᓯᒪᕗᖅ ᓴᙱᔪᒥᒃ ᐊᐅᒃᑕᔫᕐᒥᒃ (HDPE) ᐊᒻᒪ ᓄᓇᐅᑉ ᖁᐊᖑᓐᓂᖅᐸᖕᓂᖓᓂᒃ ᐊᑐᖅᓯᕗᖅ 
ᓯᐊᒻᒪᒃᐸᓪᓕᐊᔾᔭᐃᒃᑯᑕᓪᓗᐊᑕᐅᓪᓗᓂ. (ᑕᑯᓗᒍ ᐊᑯᓂᐅᔪᒧᑦ ᐸᕐᓇᐅᑎ ᐅᓂᒃᑲᐅᓯᖃᕐᓂᖅᓴᐅᖕᒪᑦ 
ᑕᒪᒃᑯᓄᖓ). 
 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᒋᔭᖅ CAM-Fᒧᑦ ᐃᓚᖃᖅᐳᖅ ᓇᐅᑦᑎᖅᓱᐊᖃᕐᓂᕐᒥᒃ ᓱᕈᕐᓇᖅᑐᖃᙱᑦᑐᒥᒃ 
ᐊᒃᑕᕐᕕᖕᒥᒃ ᐊᒻᒪ ᐊᓂᐊᕆᕝᕕᐅᓇᔭᙱᑦᑐᖅ ᑐᐊᐸᖕᒧᑦ ᐃᔅᓴᒃᓯᒪᔪᒧᑦ ᑐᖅᑯᐃᕝᕕᒃ. ᓇᐅᑦᑎᖅᓱᐃᓂᕆᔭᑦ 
ᖃᓄᐃᑉᐸᓪᓕᐊᓂᐅᔪᒧᑦ ᓄᓇᐅᑉ ᑕᐅᑦᑐᖓ, ᐃᒪᖅ ᐊᒻᒪ ᑐᐊᐸᒃ/ᒥᖃᐱᒃ, ᐊᒻᒪ ᐊᕙᑎᒋᔭᑉ 
ᐆᓇᕐᓂᖅ/ᓂᒡᓕᓇᕐᓂᖓ.  ᐊᕐᕌᒍᓄᑦ 25ᓄᑦ ᓇᐅᑦᑎᖅᓱᐊᖃᕐᓂᖅ CAM-F ᒥᒃ ᐱᒋᐊᓚᐅᖅᐳᖅ 2008ᒥ 
ᐊᕐᕌᒍᑕᒫᖅᑕᖅᑕᐅᓪᓗᓂᓗ 2012ᒧᑦ (ᐊᕐᕌᒍ 5ᖓᓂ), ᓇᐅᑦᑎᖅᓱᖅᑕᐅᒃᑲᓐᓂᕆᓪᓗᓂ 2014ᒥ (ᐊᕐᕌᒍ 
7ᖓᓂ). ᓯᕗᓂᒃᓴᒥ ᓇᐅᑦᑎᖅᓱᖅᑕᐅᓂᖃᒃᑳᓐᓂᕈᒫᕆᕗᖅ  2017ᒥ, 2022ᒥ, ᐊᒻᒪ 2032ᒥ, 
ᑕᐃᔅᓱᒪᓂᐅᓕᖅᐸᑦ ᕿᒥᕐᕈᓯᓂᖅᑕᖃᕈᒫᖅᐳᖅ ᐃᓱᒪᒃᓴᖅᓯᐅᕈᑕᐅᕝᕕᐅᓂᐊᖅᖢᓂ 
ᓇᐅᑦᑎᖅᓱᐊᖃᒃᑲᓐᓂᑯᑖᒋᐊᖃᕐᓂᐊᕐᒪᖔᑕ. 
 
ᐃᓄᓕᕆᔨᑐᖃᒃᑯᑦ ᑲᓇᑕᒥ ᓱᕈᖅᓯᒪᓂᓕᕆᔨᖏᑦ ᑐᒃᓯᕋᐅᓯᐅᖅᐳᑦ ᐃᒪᕐᒥᒃ ᐊᑐᖅᓯᔪᓐᓇᐅᑎ 1BR-
SAR0916 ᑲᔪᓯᑎᑕᐅᒃᑲᓐᓂᖁᓪᓗᒍ ᐊᕐᕌᒍᓄᑦ 16ᒃᑲᓐᓂᕐᓄᑦ ᐊᕐᕌᒍᓄᑦ 25ᓄᑦ 
ᓇᐅᑦᑎᖅᓱᐊᖃᕐᓂᐊᕐᓂᕆᔭᑎᒃ ᐊᒃᑕᕐᕕᒃ ᑕᐃᒪᐃᓕᖓᐃᓐᓇᕋᓗᐊᕐᒪᖔᑦ ᐋᖅᑭᒃᑕᐅᓯᒪᓂᕆᔭᖓᑐᑦ ᐊᒻᒪ 
ᐊᕙᑎᒋᔭᕐᒥᒃ ᐊᒃᑐᐃᓂᕆᔭᑦ ᐱᕐᔪᐊᖑᓕᖅᓯᒪᑎᑕᐅᙱᒃᑲᓗᐊᕐᒪᖔᑕ.  


